
Промоција на проектот на УСАИД за меѓуетничка интеграција во 
Македонија 
 
Новиот Проект на УСАИД за меѓуетничка интеграција е четиригодишна 
иницијатива, со цел да се подржи етничката интеграција во Македонија. Меѓу 
28-ми март и 6-ти април ќе бидат организирани состаноци на кој присуствуваа 
преставници од институциите кои ќе работат на интеграција на локално ниво.  
Целта на состаноците е да се подигне свеста за целите на проектот, како и да 
се презентира начинот на кој ќе се реализираат активностите. На состаноците 
ќе учествуваат преставници од основните и средните училишта, советници од 
регионалните канцеларии на Бирото за развој на образование, локални 
инспектори на Државниот образовен инспекторат, како и преставници од сите 
општини од регионот. 
 
„Имаме општа согласност за потребата и важноста на меѓуетничката 
интеграција во образованието, со цел да се промовира клима на взаемно 
разбирање и почитување. Нашата стратегија за постигнување долгорочност на 
проектот е преку пристапот на широко учество. Етничката и културната 
разновидност е богатство на Македонија и сите имаме заедничка одговорност 
за имплементација на овој проект” изјави Небојша Мојсоски, Раководител на 
Проектот.  
 
Основни компоненти на проектот се: информирање на јавноста и заедниците, 
градење на капацитетите на училишните раководства и наставниците, 
создавање на училишта-модели, како и обезбедување на поттикнувања за 
училиштата и за локалните заедници. Локални состаноци се одржуваат во 
Куманово, Велес, Штип, Ѓевѓелија, Прилеп, Гостивар, Струга и Скопје. 
 

БЕЛЕШКА ДО УРЕДНИЦИТЕ:     

Проектот за меѓуетничка интеграција во образованието е четиригодишна иницијатива во 
вредност од $5.2 милиони, кофинансирана од УСАИД и Европската Команда на САД. 
Проектот се имплементира од Македонскиот Центар за Европско Образование, во 
соработка со неколку локални организации.  
 
Американскиот народ, преку УСАИД, има инвестирано над 500 милиони долари во 
Македонија од 1993 година. УСАИД работи со граѓаните на Македонија за создавање на 
работни места, зајакнување на демократските институции и практики, подобрување на 
интегрираното образование, и подготвување на учениците за работната сила. Овие 
иницијативи го подобруваат квалитетот на живот и ја поддржуваат транзицијата на 
Македонија кон стабилна и просперитетна демократија. УСАИД обезбедува економска 
и хуманитарна помош во преку 100 земји во светот. За повеќе информации, ве молиме 
посетете ја веб страницата macedonia.usaid.gov или на нашата Фејсбук страна 
www.facebook.com/USAIDMacedonia 

